
ᑐᓴᒐᒃᓴᖅ 
ᑲᑎᒪᔨᕋᓛᖑᑲᐃᓐᓇᖅᑐᑦ ᓄᓇᓕᖕᓄᑦ ᐳᓚᕋᑉᐸᓪᓕᐊᓯᕗᑦ ᑐᓴᕋᓱᐊᖅᖢᑎᒃ 

ᐃᖃᓗᐃᑦ, ᓄᓇᕗᑦ (ᓯᑉᑕᐱᕆ 12, 2002) - ᒪᓕᒐᓕᐅᖅᑎᒃᑯᑦ ᑲᑎᒪᔨᕋᓛᖁᑎᒋᑲᐃᓐᓇᖅᑕᖏᑦ ᕿᒥᕐᕈᔨᐅᔪᑦ 
ᐃᓕᓴᕆᔭᐅᓯᓚᔪᑦ ᐅᖃᐅᓯᑦ ᐱᖁᔭᕐᔪᐊᖓᓐᓂᒃ ᐳᓚᕋᑉᐸᓪᓕᐊᓂᐊᓯᕗᑦ ᐱᓇᓱᐊᕈᓯᕆᔭᑦᑎᓐᓂ ᑐᓴᕋᓱᐊᕐᓗᑎᒃ 

ᓄᓇᕗᒥᐅᑕᔪᓂᑦ. 

ᑲᑎᒪᔨᕋᓛᖑᑲᐃᓐᓇᖅᑐᑦ ᓴᖅᑭᑕᐅᓚᐅᕐᓯᒪᔪᑦ ᒪᓕᒐᓕᐅᖅᑎᒃᑯᓐᓄᑦ ᕿᒥᕐᕈᖁᔭᐅᓪᓗᑎᒃ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ 
ᐱᖁᔭᕐᔪᐊᖓᓐᓂᒃ, ᑖᒃᑯᐊ ᐱᔭᐅᓚᐅᕐᓯᒪᔪᑦ ᓄᓇᑦᓯᐊᑉ ᒐᕙᒪᒃᑯᖏᓐᓂᑦ ᐊᐃᕆᓕ 1, 1999-ᖑᑎᓪᓗᒍ.  

"ᑲᑎᒪᑲᑕᒌᕐᓯᒪᓕᕐᒥᔪᒍᑦ ᑲᔪᓯᓂᖃᑦᑎᐊᖃᑦᑕᖅᑐᓂᒃ ᐃᖃᓗᖕᓂ, ᐃᖃᓗᒃᑑᑦᑎᐊᕐᒥ ᐊᒻᒪᓗ ᑲᖏᖅᖠᓂᕐᒥ ᑕᒪᒃᑯᐊ 
ᐊᒃᑐᖅᑕᐅᓯᒪᔪᑦ ᐱᖃᑎᒋᓪᓗᒋᑦ," ᑕᐃᒪᓐᓇ ᐅᖃᓚᐅᖅᑐᖅ ᕆᐱᑲ ᐅᕿ ᐅᐃᓕᐊᒻᔅ, ᐃᒃᓯᕙᐅᑕᕆᔭᐅᔪᖅ 
ᑲᑎᒪᔨᖃᓛᖑᑲᐃᓐᓇᖅᑐᓄᑦ. "ᑐᓴᖃᑦᑕᕐᓂᐊᖅᑐᒍᑦ ᓇᖕᒥᓂᖅ ᓄᓇᕗᒥᐅᑕᐅᔪᓂᒃ ᖃᓄᐃᑦᑐᓂᒃ ᐊᓯᔾᔨᕈᑎᓂᒃ 
ᑕᑯᔪᒪᖕᒪᖔᑕ ᓄᓇᕗᒥ ᓴᓇᔭᐅᓂᑯᓂᒃ ᐅᖃᐅᓯᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓᓐᓂᒃ." 

ᑲᑎᒪᔨᕋᓛᖑᑲᐃᓐᓇᖅᑐᑦ ᓴᖅᑭᑦᑎᓚᐅᖅᑐᑦ ᐊᑯᓐᓂᖅᓱᖅᑐᒃᑯᑦ ᐅᓂᒃᑳᓕᐊᖏᓐᓂᒃ ᒫᔾᔨᐅᑎᓪᓗᒍ ᐊᕐᕌᒍᒋᔭᑦᑎᓐᓂ. 

"ᐅᖃᐅᓯᑦ ᐊᑐᖅᑕᐅᖃᑦᑕᖅᑐᑦ ᓄᓇᕗᒥ ᐊᔾᔨᒌᖏᓐᓂᖏᓐᓄᑦ ᓄᓇᕗᒥᐅᑕᐅᔪᑦ ᓴᓐᖏᔾᔪᑎᒋᕙᐅᒃ," ᑕᐃᒪᓐᓇ 
ᐅᖃᓚᐅᖅᑐᖅ ᑖᓄᑦ ᕼᐊᕕᐅᔭᖅ, ᒪᓕᒐᓕᐅᖅᑎᐅᔪᖅ ᖁᕐᓗᖅᑐᕐᒧᑦ ᐊᒻᒪᓗ ᐃᒃᓯᕙᐅᑕᐅᖃᑕᐅᔪᖅ 
ᑲᑎᒪᔨᕋᓛᖑᑲᐃᓐᓇᖅᑐᓄᑦ. "ᑐᓴᕐᕕᒋᖃᑦᑕᖅᑎᓪᓗᑎᒍ ᓄᓇᓕᖕᒥᐅᑕᐅᔪᑦ ᐊᒃᓱᒻᒪᕆᐅᔪᖅ ᐊᑑᑎᖃᕐᓂᐊᖅᑐᖅ 
ᐃᖅᑲᓇᐃᔭᕐᓂᕆᔭᕗᑦ ᑲᔪᓯᓂᖃᑦᑎᐊᖁᓪᓗᖑ." 

ᑲᑎᒪᔨᖃᓛᖑᑲᐃᓐᓇᖅᑐᑦ ᐃᓄᓕᒫᖅᑎᑦᓯᖃᑦᑕᕐᓂᒃᑯᑦ ᑲᑎᒪᕐᔪᐊᖅᑎᑦᓯᓂᕆᔭᖓᑦ ᐱᒋᐊᕐᓂᐊᖅᑐᖅ ᓯᕙᑖᕐᕕᖕᒥ 
ᓴᓂᑭᓗᐊᕐᒥ. ᑲᑎᒪᔨᕋᓛᓄᑦ ᐃᓚᖏᔭᐅᔪᑦ ᐊᐅᓪᓚᕐᓂᐊᖅᑐᑦ ᐱᓇᓱᐊᕈᓯᒋᓂᐊᖅᑕᑦᑎᓐᓂ ᕿᑭᖅᑕᕐᔪᐊᕐᒧᑦ, 
ᐃᒃᐱᐊᕐᔪᖕᒧᑦ, ᑕᓗᕐᔪᐊᓄᑦ, ᐃᒡᓗᓕᒑᕐᔪᖕᒧᑦ, ᖃᒪᓂᑦᑐᐊᕐᒧᑦ ᐊᒻᒪᓗ ᖁᕐᓗᖅᑐᕐᒧᑦ. ᑐᓴᕋᓱᐊᒃᑲᓐᓂᖃᑦᑕᕐᓂᐊᖅᑐᑦ 
ᓄᓇᓕᐅᔪᓂ ᐊᕐᕌᒍ ᓄᑖᖅ ᐱᒋᐊᖅᑎᓪᓗᒍ. 

ᐊᔾᔨᖏᑦ ᑲᑎᒪᔨᕋᓛᖑᑲᐃᓐᓇᖅᑐᑦ ᐊᑯᓐᓂᖅᓱᖅᑐᒃᑯᑦ ᐅᓂᒃᑳᓕᐊᖏᑦ ᐊᑐᐃᓐᓇᐅᕗᑦ ᒪᓕᒐᓕᐅᕐᕕᖕᒥ ᐊᒻᒪᓗ 
ᐊᑐᐃᓐᓇᐅᑎᑕᐅᓪᓗᑎᒃ ᐅᖓᓯᒃᑐᒃᑯᑦ ᖃᕆᑕᐅᔭᒧᑦ ᐱᑐᒡᕕᖕᒧᑦ ᐅᕗᖓ http:\\www.assembly.nu.ca-ᒧᑦ. 

ᒧᑦ. 

ᑐᑭᓯᒋᐊᒃᑲᓐᓂᕈᒪᔪᑦ ᖃᐅᔨᒋᐊᕈᓐᓇᖅᖢᑎᒃ: 

ᑑᓂ ᕉᔅᒧᑦ 
ᑐᓴᒐᒃᓴᓕᕆᔨ ᒪᓕᒐᓕᐅᖅᑎᒃᑯᓐᓄᑦ 
ᒪᓕᒐᓕᐅᖅᑎᒃᑯᑦ ᓄᓇᕗᒥ 
     : (867) 975-5106 
 : (867) 975-5190 

 


